
EH Bildu talde parlamentarioari atxikitako foru parlamentari Oihan Mendo Goñi jaunak galdera bat egin zuen, idatziz erantzun zekion, klima-aldaketari eta energia-trantsizioari buruzko martxoaren 22ko 4/2022 Foru Legearen 36. artikuluaren arabera tokiko partaidetza eskaini duten energia berriztagarrien proiektuei buruz. Bada, Nafarroako Gobernuko Industriako eta Enpresen Trantsizio Ekologiko eta Digitalerako Departamentuko kontseilaria naizen aldetik, honako hau jakinarazten dut:

Zer prozedura aplikatzen du Nafarroako Gobernuak 4/2022 Foru Legea indarrean sartu zenetik izapidetutako proiektu eoliko eta fotovoltaikoak izapidetzean, lege horren 36. artikuluan ezarritakoa betetzen dela bermatzeko?

Ekainaren 23ko 23/2020 Errege Lege Dekretuaren arabera, zeinaren bidez ekonomia suspertze aldera energiaren arloko eta beste eremu batzuetako neurriak onartzen diren, energiaren arloan eskumena duen organoari zuzendutako aurretiko administrazio-baimen eskaerak, aurkeztu behar dira izapidetzeko onartzeko eskaera batekin lagunduta.

Izapidetzeko onartzeko agirian, Industriako eta Enpresen Trantsizio Ekologiko eta Digitalerako Departamentuak baimena eskatzen duten enpresa sustatzaileei gogorarazten die martxoaren 22ko 4/2022 Foru Legearen 36. artikulua bete behar dutela, betiere aplikagarri bazaie.

Nabarmentzekoa da aurretiko administrazio-baimen eskaera aurreproiektu batekin lagunduta aurkeztu behar dela, eta posible dela aurreproiektuak bat ez egitea hedapen osoan eta behin betiko kokapenean azkenean eraikuntzako administrazio-baimena jasotzen duen proiektuarekin. Hau da, gerta daiteke izapidetzeko onartzeko eskaera bat jasotzea lurzoru publiko eta pribatua ukituko lituzkeen aurreproiektu batentzat, eta, azkenean, proiektua soilik lurzoru pribatuan exekutatzea, edo soilik lurzoru publikoan.

Garrantzitsua da ere adieraztea Foru Legearen 36. artikuluak zehaztutako helburuak betetzeko, administrazio-baimenak emateko baldintza ezin dela izan partaidetzako eskaintza egin dela akreditatzea. Baimen-eskaera egiten duten proiektu guztiak ez dira azkenean ez baimentzen ez exekutatzen. Izapideen ostean baimentzen ez diren proiektuetan parte hartzeko aukera eskaintzeak espektatiba faltsuak sor litzake; are, herritarrek gerora baimentzen diren proiektuetan interesa galtzea ere eragin lezake. 

Partaidetzako eskaintzaren gauzatzearen akreditazioa lur komunalen desafektazio espedientearen markoan egin daiteke, tokiko erakundeari obra-lizentzia eskatzeko orduan, edo obra-amaierako egiaztagiriarekin batera.


4/2022 Foru Legea indarrean sartu zenetik izapidetutako zer proiektu eoliko eta fotovoltaikok eskaini behar zuten lege horren 36. artikuluan adierazitako partaidetza frogagarria?

Martxoaren 22ko 4/2022 Foru Legearen zortzigarren azken xedapenaren arabera, aipatu araua Nafarroako Aldizkari Ofizialean argitaratu eta hurrengo egunean jarri zen indarrean, hau da, 2022ko apirilaren 2an.

PES-00270 galdera egin duen parlamentari berak aurkeztutako PEI-00537 galderaren erantzunean, Departamentu honek bi Excel taula helarazi zituen dagoeneko ekainean, izapidetzen ari diren instalazio fotovoltaiko eta eoliko guztien zerrendarekin. Bada, taula horietan “Eskaera-data” izeneko zutabe bat dago jasota. Hain justu, horixe da izapidetzeko onartzeko eskaera aurkeztu zen data, behin proiektuaren enpresa sustatzaileak sarrerako eta konexioko baimenak lortu, eta aurreproiektu bat idatzi eta aurkeztu ostekoa dena. Aintzat hartu beharko litzateke, hori bai, enpresa sustatzaileak aurretik hasi zituela izapideak, Departamentu honetan sarrerako eta konexioko baimenak lortzeko berme ekonomikoa jartzean, abenduaren 29ko 1183/202 Errege Dekretuak eskatu bezala. 


4/2022 Foru Legearen 36. artikuluaren arabera tokiko partaidetza eskaini behar zuten proiektu horietako zeinek gauzatu dute eskaintza hori?

Uneotan ez dago dagoeneko partaidetzako eskaintza akreditatu behar izan duen proiekturik.

Hori jakinarazten dut, Nafarroako Parlamentuaren Erregelamenduaren 215. artikuluan xedatutakoa betez.

Iruñean, 2025eko uztailaren 23an
Industriako eta Enpresen Trantsizio Ekologiko eta Digitalerako kontseilaria

